Cantu

Per sti cimoni spartiventi
A u cantu eo t'invitu

Da fa ribumba mari e mondi
E l'orizonti a 1’infinitu

Chi s0 canti di u cumunu
In 1’aghjasole di u ritrovu
E canti vechji di rivolta
A u fa di u ghjornu novu

A nome di e speranze nostre cantu
U tempu vivu di e mosse cantu, cantu

Cantu per l’eterne ferite
Silenzii amari € mughjipienti
E per esilii e per battelli

E per sti maricuntinenti

Cantu si ! cantu in la to voce
L'idea ch’'un si vole more
Quand’ella vene svegliamondu

A u chjoccu di u mio core

A nome di e speranze nostre cantu
U tempu vivu di e mosse cantu, cantu

Cantu d’avvene incaminatu

E cantu scemu di l'amore
Fiorpuesia innamuratu

In bocca a l'eternu pastore

Attu a fratellu luntanu
E cutate a l’'inghjustizia
Parolle sfocu per viaghju

E versi fiumi d’amicizia

A nome di e speranze nostre cantu

U tempu vivu di e mosse cantu
U tempu vivu di e mosse cantu

